ՀԻՄՆԱՎՈՐՈՒՄ
«Հայաստանի Հանրապետության կառավարության 2023 թվականի հունիսի 1-ի N889-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության
 
1. Կարգավորման ենթակա ոլորտի կամ խնդրի սահմանումը.
ՀՀ կառավարության 2023 թվականի հունիսի 1-ի N889-Ն որոշմամբ (այսուհետ՝ նաև որոշում) սահմանվում են   պետական ռազմականացված կազմակերպություններում զենքի շրջանառության կարգը, մարտական զենքի և դրա փամփուշտների նոր տեսակների (նմուշների)՝ պետական ռազմականացված կազմակերպությունների ղեկավարների կողմից սպառազինման ընդունման կարգը և պետական ռազմականացված կազմակերպությունների սպառազինության մեջ գտնվող զենքի շրջանառության նկատմամբ վերահսկողության կարգը: Որոշման 7-կետի համաձայն՝ զենքից նախնական ստուգողական կրակոցներ իրականացնելու տեխնիկական պահանջները, դրանց փաստաթղթավորումը, հաշվառելու, պահելու և գնդակների ու պարկուճների՝ հանրապետական գնդակապարկուճային հաշվառման քարտադարան փոխանցելու կարգը, ինչպես նաև օգտագործված գնդակների և պարկուճների դուրսգրման ու ոչնչացման կարգը հաստատում է ներքին գործերի բնագավառում լիազոր մարմնի ղեկավարը՝ համաձայնեցնելով մյուս կազմակերպությունների հետ:
 2024թ. մայիսի 2-ին ՀՀ կառավարությունն ընդունել է «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն (այսուհետ՝ նաև ՊՈԱԿ) ստեղծելու մասին N650-Ն որոշումը և հաստատել ՊՈԱԿ-ի կանոնադրությունը: ՊՈԱԿ-ը ձևավորվել  է ՀՀ ներքին գործերի նախարարության կազմում լուծարված       փորձաքրեագիտական վարչության հենքի վրա և ներկայումս հանրապետական գնդակապարկուճադարանի բաժինը հանդիսանում է ՊՈԱԿ-ի կառուցվածքային ստորաբաժանում:

2.Առկա իրավիճակը.
ՀՀ կառավարության 2024թ. մայիսի 2-ի N650-Ն որոշման 9-րդ կետի 6-րդ ենթակետի համաձայն՝ ՊՈԱԿ-ը  Հայաստանի Հանրապետության կառավարության սահմանած կարգով իրականացնելու է քրեագիտական հաշվառումներ: Հանրապետական գնդակապարկուճային հաշվառման քարտադարանի գործունեության կարգը սահմանված է ՀՀ կառավարության 2023 թվականի մայիսի 25-ի N790-Ն որոշմամբ, որում միևնույն նախագծերի փաթեթի շրջանակներում նախատեսվել են փոփոխություններ: 
2023 թվականի հունիսի 1-ի N889-Ն որոշման 7-րդ կետի համաձայն՝ զենքից նախնական ստուգողական կրակոցներ իրականացնելու տեխնիկական պահանջները, դրանց փաստաթղթավորումը, հաշվառելու, պահելու և գնդակների ու պարկուճների՝ հանրապետական գնդակապարկուճային հաշվառման քարտադարան փոխանցելու կարգը, ինչպես նաև օգտագործված գնդակների և պարկուճների դուրսգրման ու ոչնչացման կարգը հաստատում է ներքին գործերի բնագավառում լիազոր մարմնի ղեկավարը՝ համաձայնեցնելով մյուս կազմակերպությունների հետ: Մինչդեռ, ինչպես արդեն վերևում նշվեց, ներկայումս հանրապետական գնդակապարկուճադարանի բաժինը հանդիսանում է ՊՈԱԿ-ի կառուցվածքային ստորաբաժանում, հետևաբար  զենքից նախնական ստուգողական կրակոցներ իրականացնելու տեխնիկական պահանջները, դրանց փաստաթղթավորումը, հաշվառելու, պահելու, գնդակների և պարկուճների դուրսգրման ու ոչնչացման կարգը սահմանելու իրավասությունը պետք է վերապահվի ՊՈԱԿ-ի տնօրենին, իսկ ստուգողական կրակոցներ իրականացնելու համար փամփուշտները հանրապետական  գնդակապարկուճային հաշվառման քարտադարան փոխանցելու կարգի  հաստատման իրավասությունը՝ ներքին գործերի բնագավառում լիազոր մարմնի ղեկավարին: 
  Վերոգրյալով պայմանավորված՝ առաջարկվում է 2023 թվականի հունիսի 1-ի N889-Ն որոշման 7-րդ կետը շարադրել նոր խմբագրությամբ հետևյալ բովանդակությամբ. Զենքից նախնական ստուգողական կրակոցներ իրականացնելու տեխնիկական պահանջները, դրանց փաստաթղթավորումը, հաշվառելու, պահելու, գնդակների և պարկուճների դուրսգրման ու ոչնչացման կարգը սահմանում է «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպության տնօրենը: 
Ստուգողական կրակոցներ իրականացնելու համար փամփուշտները հանրապետական  գնդակապարկուճային հաշվառման քարտադարան փոխանցելու կարգը հաստատում է ներքին գործերի բնագավառում լիազոր մարմնի ղեկավարը` համաձայնեցնելով մյուս կազմակերպությունների հետ:: 

3. Կարգավորման նպատակները, ակնկալվող արդյունքը.
2023 թվականի հունիսի 1-ի N889-Ն որոշման մեջ փոփոխություն կատարելով՝ դրա 7-րդ կետում թվարկված զենքից նախնական ստուգողական կրակոցներ իրականացնելու տեխնիկական պահանջների, դրանց փաստաթղթավորման, հաշվառելու, պահելու,  գնդակների ու պարկուճների  դուրսգրման ու ոչնչացման լիազորությունները կվերապահվեն ՊՈԱԿ-ի տնօրենին, իսկ ստուգողական կրակոցներ իրականացնելու համար փամփուշտները հանրապետական  գնդակապարկուճային հաշվառման քարտադարան փոխանցելու կարգի  հաստատման իրավասությունը կշարունակի մնալ ներքին գործերի բնագավառում լիազոր մարմնի ղեկավարի իրավասության տիրույթում: 

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Քննչական կոմիտեի կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

6.Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ անհրաժեշտություն կառաջանա փոփոխություն կատարել «Զենքի շրջանառության կարգավորման մասին օրենքում և Հայաստանի  Հանրապետության  կառավարության 2023  թվականի  մայիսի 25-ի «Հանրապետական գնդակապարկուճային հաշվառման քարտադարանի գործունեության կարգը սահմանելու և Հայաստանի Հանրապետության կառավարության 2000 թվականի դեկտեմբերի 6-ի N 812 որոշումն ուժը կորցրած ճանաչելու մասին» N 790-Ն որոշման մեջ:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
	Նախագծի ընդունումը չի բխում ռազմավարական փաստաթղթերից:


ՀՀ քննչական կոմիտե




